
GUÍA ORIENTATIVA PARA A ELABORACIÓN DO PROXECTO DE INICIATIVAS 
XUVENÍS

Lembrade que o proxecto  deberá redactarse seguindo estritamente o modelo 
que se contén no anexo III da orde de convocatoria.
1º apartado a cubrir:   o referido aos datos onde se debe de indicar o nome do 
grupo ou entidade solicitante e a denominación do proxecto. 
2º  apartado a cubrir:   Relativo á área na que se enmarca o proxecto.  Só se 
poderá sinalar unha área por proxecto. No caso de que se poda enmarcar en  
máis dunha área marcarase unicamente a principal.
3º apartado a cubrir:  Descrición do proxecto. Lembrar  que este texto podería  
publicarse na páxina web de xuventude como resumo do proxecto. 
Partindo da idea de que un proxecto é a “ordenación”  do conxunto das actividades 
a realizar, tendo en conta os recursos humanos, materiais, financeiros e técnicos 
co fin de conquerir o obxectivo final, é dicir, a idea do proxecto. 

- Indicar qué se quere facer (finalidade). Caracterizando  e definindo a 
idea central do que se pretende facer. Preferiblemente  que sexa curta e 
concreta.

- Por qué se quere facer (motivar cunha argumentación lóxica  as razóns 
que xustifican  a realización do  proxecto).

- Nº de actividades que se van a facer para desenvolver o proxecto.
- Explicar en que van afectar estas accións  ás necesidades/intereses das 

persoas ás que se dirixen.
4º apartado a cubrir:  Obxectivos e prioridades:
Concretaríase aquí “para qué  se quere facer”, é dicir, qué se quere acadar coa 
acción que se vai realizar.
 O obxectivo xeral responde ao obxectivo central do proxecto.  Os específicos 
son aqueles que nos van a permitir alcanzar o principal. Estes son máis inmediatos 
e identifican de xeito mais claro e preciso o que se pretende acadar co proxecto. 
É aconsellable indicar un ou dous obxectivos xerais como máximo, e igualmente 
concretar para un obxectivo xeral un ou dous específicos.
5º apartado a cubrir:  Ámbito territorial.
Determinar aquí onde se localiza o proxecto, o emprazamento /área onde se vai 
realizar. Trátase de concretar onde se vai facer e a área de influencia desa acción.
6º apartado a cubrir:  Persoas destinatarias. Lembrar  artigo 12.2 desta orde

Explicar  quen  son  as  persoa  beneficiarias  directas  e  as  indirectas.  E  moi 
importante delimitar  con precisión as persoas a quen se dirixe e o rango de idade 
das mesmas.

7º apartado a cubrir:  Persoas encargadas.



Cubrir  os datos de todas aquelas  persoas que  van desenvolver  o  proxecto  e 
participar de xeito activo no mesmo.

8º apartado a cubrir:  Impacto previsto.

Indicar aquí as mudanzas e melloras que vai supoñer este proxecto na poboación 
a quen se destina. 

9º apartado a cubrir:  Avaliación dos resultados.

Trátase de medir as mudanzas producidas como efecto da realización do proxecto 
tendo en conta a situación prevista  ao inicio e remate do mesmo.  Utilizaranse 
indicadores medibles e obxectivamente verificables.

10º apartado a cubrir:  Explicar cómo se vai a dar visibilidade ao proxecto.

Indicar claramente cómo se vai difundir e qué canles se van utilizar: prensa, radio, 
redes sociais,... A difusión a través da rede (páxinas web e/ou redes sociais), con 
anterioridade  á  realización  das  actividades,  é  obrigatoria.  Outros  medios  de 
difusión  (medios  de  comunicación  social,  etc.)  son  potestativos  pero  a  súa 
utilización será avaliada positivamente. Deberán empregarse obrigatoriamente en 
todas  as  actividades  de  difusión  os  logos  da  Dirección  Xeral  de  Xuventude  e  
Voluntariado e do programa Iniciativa Xove.  Lembrar que despois haberá que  
xustificar a utilización dos medios sinalados no proxecto.

11º apartado a cubrir:  Emprego da lingua galega.

Sinalar o grao de utilización da lingua galega no desenvolvemento das actividades,  
tanto oralmente como nos materiais escritos e audiovisuais que se realicen e nos 
medios de difusión que se utilicen para dalo a coñecer.

12º apartado a cubrir:  Persoa de contacto.

Cubrir os datos coa persoa de contacto no referente ao proxecto presentado, é 
dicir,  non  ten  por  que  coincidir  co  representante  legal  da  asociación  ou  co 
representante do grupo informal.

13º apartado a cubrir:  Actividade

Por cada actividade, describir estes items: 
- Describir o que se vai facer nesa actividade
- Obxectivo desa actividade



- Persoas destinatarias nesa actividade, incluíndo a idade
- Recursos: humanos, materiais,…

14º apartado a cubrir:  Actividades a desenvolver no proxecto

Por cada unha delas, indicar o nome, o lugar, as actividades de planificación e 
execución así como as datas.

15º apartado a cubrir:  Orzamento de gastos

Facer un orzamento por actividade e un xeral. O orzamento xeral desglosarase 
segundo o modelo establecido no anexo III  e tendo en conta as limitacións na 
porcentaxe  dos  gastos  de  manutención  e  de  funcionamento.  Non  se  poderán 
incluír gastos non subvencionables segundo o disposto na orde de convocatoria.


